
ᐳᕝᕕᕆᓐᓇᖅᑐᖅ (RSV)

ᓱᓕᓂᖏᑦ ᐳᕝᕕᕆᓐᓇᖅᑑᑉ

  ᐳᕝᕕᕆᓐᓇᖅᑐᖅ (RSV) ᖃᓂᒪᓂᐅᓪᓗᓂ ᐳᕙᒃᑯᑦ ᐊᓂᖅᑎᕆᓂᕐᒥᒃ ᐊᑦᑐᐃᕙᑦᑐᓂ, ᐱᓗᐊᖅᑐᒥ ᐱᐊᕋᓛᕐᓂᑦ, 
ᐱᐊᕋᕐᓂᑦ ᐊᒻᒪᓗ ᐃᓐᓇᑐᖃᐅᓂᖅᓴᓂᑦ.

  ᐳᕝᕕᕆᓐᓇᖅᑐᖅ ᓄᕙᑦᑐᖅᑎᑐᑦ ᐃᑉᐱᓐᓂᐊᓇᖅᑐᖅ ᐱᔾᔪᑕᐅᒐᔪᓐᓂᖅᐸᐅᓪᓗᓂᓪᓗ ᓴᕝᕕᒃᑯᑦ ᖃᓂᒻᒪᒍᑕᐅᓪᓗᓂ, 
ᐋᓐᓂᐊᓕᕈᑕᐅᒐᔪᑦᑐᖅ ᐱᐊᕋᓛᕐᓄᑦ ᐱᐊᕋᕐᓄᓪᓗ. 

  ᐊᒥᓲᓂᖅᓴᐃᑦ ᐳᕝᕕᕆᓐᓇᖅᑐᑖᖃᑦᑕᖅᑐᑦ ᖃᓂᒪᑲᐃᓐᓇᐸᑦᑐᑦ ᖃᓄᐃᒍᓐᓃᐸᑦᑐᑎᑦ ᐱᓇᓱᐊᕈᓯᕐᒥ 
ᒪᕐᕉᓐᓂᓘᓐᓃᑦ ᐋᓐᓂᐊᓯᐅᖅᑕᐅᒋᐊᑐᒐᑎᑦ ᐃᓅᓕᓴᖅᑕᐅᒋᐊᑐᒐᑎᓪᓘᓐᓃᑦ. 

  ᐃᓚᖏᓐᓄᑦ ᐳᕝᕕᕆᓐᓇᖅᑐᖅ ᖃᓂᒻᒪᒍᑕᐅᒍᓐᓇᓪᓚᕆᑦᑐᖅ, ᐱᓗᐊᖅᑐᒥ ᐱᐊᕋᓛᕐᓂ, ᐱᐊᕋᕐᓂᑦ ᐊᒻᒪᓗ 
ᐱᓐᓇᑐᖃᐅᓂᖅᓴᓂᑦ.  ᐳᕝᕕᕆᓐᓇᖅᑐᖅ ᖃᓄᐃᔾᔪᑕᐅᒻᒪᕆᑦᑐᓂ ᐱᓇᐃᓗᑕᖃᕐᓂᖅᓴᐅᒍᓐᓇᖅᑐᖅ

  ᐃᓚᖏᑦ ᐊᐃᑦᑐᖅᑕᐅᒐᔪᓐᓂᖅᓴᐅᔪᑦ ᐳᕝᕕᕆᓐᓇᖅᑐᒥ ᐅᑭᐊᑦᓵᖑᓕᖅᑎᓪᓗᒍ ᐅᐱᕐᖓᑦᓵᕈᕋᓱᐊᕐᓂᖓᓄᑦ 
ᖃᓂᒻᒪᓯᐅᔪᖅ ᐊᐃᑦᑐᕐᓘᑕᐅᒻᒪᕆᖃᑦᑕᑎᓪᓗᒍ.

ᐳᕝᕕᕆᓐᓇᖅᑐᖅ ᐃᑉᐱᓐᓂᐊᒍᑕᐅᒐᓛᒐᔪᑦᑐᖅ ᐅᓪᓗᓄᑦ ᖃᑦᓰᓐᓇᓄᕐ ᐊᒻᒪᓗ  
ᐋᓐᓂᐊᓯᐅᖅᑕᐅᒋᐊᑐᒐᑎᓪᓗ.  ᑐᐊᕕᕐᓇᖅᑐᒃᑯᕕᓕᐊᕐᓗᑎᑦ ᑭᓇᑐᐃᓐᓇᖅ ᐃᒪᐃᒃᑯᓂ:

• ᐃᐱᓂᐊᕈᓂ, ᖃᑯᖅᑎᖓᒍᓂ, ᖃᓂᖓ ᖃᑯᖅᑕᐅᒍᓂ ᑑᖑᔪᕈᓂᓪᓘᓐᓃᑦ, ᐊᓂᕐᓂᑭᓪᓕᐅᕈᕕᑦ ᐅᑉᕙᓘᓐᓃᑦ 
ᐊᓂᖅᑎᕆᓂᖓ ᓂᐱᖃᕈᓂ.

• ᐃᑉᐱᓐᓂᐊᒋᔭᖃᕈᓂ ᒪᑯᓂᖓ: 

- ᐆᑎᕐᓇᕈᓂ ᐊᒻᒪᓗ ᐅᐃᕐᖓᐃᓐᓇᖅᑐᖃᕈᓂ ᐅᑉᕙᓘᓐᓃᑦ ᑐᐹᕆᐊᖓ ᐱᔭᕆᐊᑐᒍᓂ

- ᒥᕆᐊᑭᑕᒍᓂ ᐃᒥᖅᑕᒥᓂᓪᓗ ᒥᕆᐊᖏᓐᓇᑐᐃᓐᓇᕈᓂ ᐊᕿᐊᕈᕐᒥᒍᓐᓇᙱᓪᓗᓂ ᐃᑲᕐᕋᓄᑦ 8ᓄᑦ 
ᐅᖓᑖᓄᓪᓘᓐᓃᑦ

- ᒥᕆᐊᖃᑦᑕᕈᓂ ᐃᑎᑦᑕᕈᓂᓪᓘᓐᓃᑦ ᐊᐅᖃᓪᓚᕆᑦᑐᒥᒃ

- ᐃᒥᑐᐃᓐᓇᑐᖅᓯᒪᙱᓗᐊᕆᐊᖓ ᓇᓗᓇᙱᒃᑯᓂ ᖃᓂᖓ ᐸᓂᕐᓗᓂ ᐅᑉᕙᓘᓐᓃᑦ ᖁᐃᖃᑦᑕᙱᒃᑯᓂ 
ᐃᑲᕐᕋᓄᑦ 8ᓄᑦ ᐅᖓᑖᓄᓪᓘᓐᓃᑦ

https://www.ontario.ca/page/respiratory-syncytial-virus


ᓱᓇᐅᕙᑦ ᓇᓗᓇᐃᖅᓯᒍᑕᐅᒍᓐᓇᖅᑐᑦ ᐃᑉᐱᓐᓂᐊᒋᔭᐅᒍᓐᓇᖅᑐᓪᓗ ᐳᕝᕕᕆᓐᓇᖅᑐᖃᕆᐊᖅ?

ᐃᑉᐱᓐᓂᐊᒋᔭᐅᕙᑦᑐᑦ ᐳᕝᕕᕆᓐᓇᖅᑐᖃᖅᑐᓄᑦ ᑕᐃᒫᑦᓴᐃᓐᓇᒐᓚᒃ ᓄᕙᑦᑐᖅᑎᑐᑦ, ᐱᖃᓯᐅᓪᓗᒋᑦ ᒪᑯᐊ:

• ᖁᐃᖅᑐᕐᓂᖅ

• ᑰᒐᑦᑐᒥᒃ ᑲᒃᑭᓕᓂᖅ

• ᐆᑎᕐᓇᕐᓂᖅ

• ᐃᐱᓂᐊᕐᓂᖅ

• ᓂᕆᒍᒪᙱᓐᓂᖅ ᓄᑭᖃᑦᓯᐊᙱᓐᓂᕐᓗ

• ᐱᐊᕋᐃᑦ ᐸᑉᕕᓕᖅᓴᕋᐃᑦᑐᑦ 

ᑕᒪᒃᑯᐊ ᐃᑉᐱᓐᓂᐊᒋᔭᐅᒐᔪᒻᒪᑕ, ᑕᒻᒪᕈᑕᐅᒋᓐᓇᐅᔪᖅ ᐳᕝᕕᕆᓐᓇᖅᑐᖅ ᐊᓯᖏᓐᓄᑦ ᐳᕝᕕᕆᓐᓇᖅᑐᓄᑦ, ᓲᕐᓗ ᓄᕙᓐᓂᖅ 
ᐅᑉᕙᓘᓐᓃᑦ ᓄᕙᔾᔪᐊᕐᓇᖅ-19ᖃᕐᓂᖅ. ᐊᒥᓲᓂᖅᓴᐃᑦ ᐃᑉᐱᓐᓂᐊᒋᔭᓖᑦ ᐳᕝᕕᕆᓐᓇᖅᑐᖃᕆᐊᖅ ᐃᑉᐱᓐᓂᐊᒋᔭᖓ ᐊᓂᒍᓲᖅ 
ᐅᓪᓗᓂᑦ ᖃᑦᓰᓐᓇᕐᓂᑦ, ᐋᓐᓂᐊᓯᐅᖅᑕᐅᑎᒋᑦ ᕿᑐᕐᖓᐃᓪᓘᓐᓃᑦ ᐃᐱᓂᐊᕐᓂᖃᕈᑦᓯ, ᐃᒥᙱᓗᐊᕈᑦᓯ ᐅᑉᕙᓘᓐᓃᑦ 
ᐃᑉᐱᓐᓂᐊᒋᔭᓯ ᐱᐅᙱᓕᕙᓪᓕᐊᑐᐃᓐᓇᕐᐸᑕ.

ᖃᓄᖅ ᒪᒥᓴᐃᒍᓐᓇᕐᓂᖅ ᐳᕝᕕᕆᓐᓇᖅᑐᖃᖅᑐᒥᒃ

• ᐊᑐᕐᓗᑎᑦ ᓂᐅᕕᐊᕆᔭᐅᒍᓐᓇᖅᑐᓂᑦ ᐄᔭᕋᕐᓂᑦ ᓂᐊᕈᖅᓯᐅᑎᓂᑦ ᐋᓐᓂᐊᒌᒃᑯᑎᓂᓪᓗ. ᓂᐊᖁᖅᓯᐅᑎᓂᑦ 
ᐱᑎᑦᓯᑦᑕᐃᓕᒋᑦ ᐱᐊᕋᓛᕐᓂᑦ ᑕᖅᑭᓕᓐᓂᑦ 6 ᐊᑖᓂ ᐅᖃᕐᕕᖃᖅᑳᓚᐅᙱᓪᓗᑎᑦ ᐋᓐᓂᐊᓯᐅᖅᑎᒥᒃ. 
ᐱᑎᑦᓯᑦᑕᐅᓕᓚᐅᖅᓯᒪᒋᑦ ᓂᐊᖁᖅᓯᐅᑎᕋᓛᕐᓂᑦ (asprin) ᐱᐊᕋᕐᓄᑦ.

• ᐃᒥᑦᓯᐊᖏᓐᓇᕐᓗᑎᑦ ᐸᓂᖅᐸᓪᓕᐊᖁᓇᒃ (ᑎᒥᒃᑯᑦ ᓴᓗᐊᖅᐸᓪᓕᐊᓂᖅ) ᐱᐊᕋᓛᑦ ᐱᔭᕆᐊᑐᑦᓴᕈᓂ ᐃᒥᕆᐊᒥᒃ, 
ᑲᒃᑮᔭᕋᓱᐊᕐᓗᒍ ᐳᓪᓚᖃᖅᑐᒧᑦ ᐅᑉᕙᓘᓐᓃᑦ ᑕᕆᐅᓕᒻᒧᑦ ᐃᒪᕐᒧᑦ ᑎᒻᒥᑳᔫᒧᑦ.

• ᓂᕈᒥᑦᑐᒥᒃ ᐅᕕᓂᓐᓂᐊᖅᑕᐅᓂᖅ ᐅᑉᕙᓘᓐᓃᑦ ᑮᓇᖓᒍᑦ ᐊᓪᓚᖅᑎᕆᓂᖅ ᖃᐅᓯᖅᑐᒧᑦ ᐊᓯᔾᔩᔾᔮᙱᑦᑐᖅ 
ᑎᒥᖓᑕ ᐆᓇᕐᓂᖓᓂᑦ ᑭᓯᐊᓂᓕ ᐊᑲᐅᓯᕚᓪᓕᑎᑦᓯᒍᓐᓇᖅᑐᖅ. ᓂᓪᓕᓇᖅᑐᒧᑦ ᐅᕕᓂᓐᓂᐊᖅᑎᑦᓯᑦᑕᐃᓕᒋᑦ 
ᕿᐅᓐᓂᐊᓕᖅᑎᑦᓯᒍᓐᓇᕐᒪᑦ ᑯᑯᓗᓕᕐᓗᓂ, ᑎᒥᖓ ᐆᓇᖅᓯᓂᖅᓴᐅᒍᓐᓇᕐᒪᑦ. ᐊᑐᑦᑕᐃᓕᒋᑦ ᐋᑲᕼᐋᒥᒃ ᓴᓗᒻᒪᖅᓴᐃᑎᒥᒃ 
ᐊᑉᐸᓯᓕᐅᒥᓕᖅᑎᒋᐊᕐᓗᒍ ᐆᑎᕐᓇᕐᓂᖓ.

• ᐊᓐᓄᕌᖅᓯᒪᓗᒍ ᐅᖁᒪᐃᙱᑦᑐᓂᑦ ᓂᓪᓕᕚᓪᓕᖁᓪᓗᒍ ᑎᒥᖓ ᐊᑲᕐᕆᓂᖅᓴᐅᖁᓪᓗᒍᓪᓗ. ᖃᓄᒪᔪᖅ 
ᑯᑯᓗᓕᖅᐸᓪᓕᐊᑉᐸᑦ, ᓂᕈᒥᓐᓂᖅᓴᓂᑦ ᐊᓐᓄᕌᕐᓗᒍ. ᐲᕐᓗᒍ ᑯᑯᓗᓐᓂᖓ ᓄᖅᑲᖅᐸᑦ.

ᐅᖃᖃᑎᖃᕆᑦ ᐋᓐᓂᐊᓯᐅᖅᑎᒥᒃ

• ᓯᕗᓂᐊᒍᑦ ᐅᐊᕈᑎᓕᐅᙱᓐᓂᕐᓂᒃ ᐱᕈᖅᑐᒥᓂᕐᓂᑦ ᐃᓅᓕᓴᐅᑎᖃᖅᑐᓂᑦ ᐄᔭᒐᕐᓂᓪᓗ, ᐃᓚᖏᑦ 
ᐅᐊᕈᑎᒌᑦᑐᑦᓴᔭᐅᙱᒻᒪᑕ.

• ᐃᓚᖏᑦ ᐄᔭᒐᐃᑦ, ᓲᕐᓗ ᓂᐅᕕᐊᕆᒐᑦᓴᐅᔪᑦ ᓄᕙᑦᑐᖅᓯᐅᑏᑦ ᐄᔭᒐᐃᑦ, ᐃᓗᓕᖃᐅᖅᑐᑦ ᐅᐊᕈᑎᖏᑦ 
ᐱᐅᙱᑦᑑᓪᓗᑎᑦ ᐱᐊᕋᕐᓄᑦ.

ᐃᓕᒋᐊᒃᑲᓐᓂᕆᑦ ᐅᕙᓂ Ontario.ca/RSV

https://www.ontario.ca/page/respiratory-syncytial-virus


ᐃᓕᒋᐊᒃᑲᓐᓂᕆᑦ ᐅᕙᓂ Ontario.ca/RSV

ᖃᓄᖅ ᓴᐳᑎᓯᒪᒍᓐᓇᕐᒪᖔᖅᐱᑦ ᐊᓯᓐᓂᓪᓗ ᐳᕝᕕᕆᓐᓇᖅᑐᒥᒃ?

ᓯᐊᒻᒪᑦᑎᑦᑕᐃᓕᒍᓐᓇᖅᑕᐃᑦ ᐳᕝᕕᕆᓐᓇᖅᑐᖅ ᐊᓯᖏᓪᓗ ᐳᕙᒃᑯᑦ ᖃᓂᒻᒪᓰᑦ ᐃᒪᐃᓕᐅᖃᑦᑕᓂᒃᑯᑦ:

• ᐊᖏᕐᕋᖅᓯᒪᓗᑎᑦ ᖃᓂᒪᒍᕕᑦ ᐅᑉᕙᓘᓐᓃᑦ ᐸᐃᕆᔭᐃᑦ ᖃᓂᒪᑉᐸᑦ ᐆᑎᕐᓇᕈᓐᓃᙱᓐᓂᓕᒫᕐᓃᕕᑦ ᐅᑉᕙᓘᓐᓃᑦ 
ᐃᑉᐱᓐᓂᐊᒋᔭᖃᕈᓐᓃᕈᕕᑦ ᐱᐅᓯᕙᓪᓕᐊᑉᐸᑕ ᐃᑲᕐᕋᕐᓄᑦ 24ᓄᑦ (ᐅᑉᕙᓘᓐᓃᑦ 48 ᐃᑲᕐᕋᐃᑦ ᒥᕆᐊᙳᓂᖃᓚᐅᕈᓂ 
ᐅᑉᕙᓘᓐᓃᑦ ᐃᑎᑦᑕᓚᐅᕈᓂ)

• ᐅᐊᓴᐃᓐᓇᐸᓪᓗᒋᑦ ᐊᒡᒑᒃᑭᒃ

• ᒥᓕᖃᑦᑕᕐᓗᒍ ᖃᓃᑦ ᖁᐃᖅᑐᓕᕈᕕᑦ ᑕᒋᐅᓕᕈᕕᓪᓘᓐᓃᑦ

• ᓴᓗᒻᒪᓴᐃᓐᓇᖃᑦᑕᕐᓗᒋᑦ ᐊᑦᑐᖅᑕᐅᒐᔪᑦᑐᑦ

• ᐃᓪᓘᑉ ᐃᓗᐊᓂ ᐊᓂᕐᓂᖃᖅᑎᑦᓯᐊᕆᐊᕐᓗᒍ 

• ᐃᓱᒪᒋᔭᖃᕆᑦ ᐊᑐᕈᓐᓇᕆᐊᖅ ᖃᓱᖓᙱᑦᑐᓂᑦ, ᓴᓇᒪᑦᓯᐊᖅᑐᓂᑦ ᒪᑐᐊᕐᓂᑦ ᐃᓪᓘᑉ ᐃᓗᐊᓃᓐᓂᐊᕈᕕᑦ,  
ᐱᓗᐊᖅᑐᒥ ᐊᑦᑕᓇᖅᑐᒦᒃᑯᕕᑦ ᖃᓂᒻᒪᒐᔪᓐᓂᖅᓴᐅᓪᓗᑎᑦ

• ᐊᒫᒪᑦᑎᑦᓯᒍᕕᑦ ᐃᕕᐊᖏᕐᓂᑦ ᐱᐊᕋᕐᓂᑦ, ᐱᒍᓐᓇᕋᐃᒍᕕᑦ. ᐃᕕᐊᖏᕐᒦᖔᖅᑐᖅ ᐃᒻᒧᒃ ᖃᓂᒻᒪᒌᒃᑯᑎᖃᖅᑐᖅ 
ᐊᓯᖏᓐᓂᓪᓗ ᑎᒥᒧᑦ ᐋᓐᓂᐊᓕᕇᒃᑯᑎᓂᑦ ᐃᑲᔪᖅᓯᒍᓐᓇᖅᑐᓂᑦ ᖃᓂᒻᒪᙱᓚᕿᓂᖅᓴᐅᒍᓐᓇᓂᕐᒧᑦ

• ᓯᒡᒐᓕᐊᖅᑐᑦᑕᐃᓕᒪᖃᑦᑕᕐᓗᑎᑦ

ᐳᕝᕕᕆᓐᓇᖅᑐᖅᑖᕇᒃᑯᑎᒧᑦ ᑲᐴᑎᑕᖃᖅᑳ?

• ᐋᓐᑎᐅᕆᔫ ᐊᑐᐃᓐᓇᕈᐃᕙᓪᓕᐊᔪᑦ ᓯᕗᓪᓕᖅᐸᐅᓪᓗᑎᑦ ᒐᕙᒪᒃᑯᓐᓄᑦ ᐊᑭᓕᖅᑐᖅᑕᐅᔪᒥᑦ 
ᐳᕝᕕᕆᓐᓇᖅᑐᖅᑖᕇᒃᑯᑎᒧᑦ ᑲᐴᑎᒥᒃ ᐃᓐᓇᑐᖃᐅᓂᖅᓴᓄᑦ ᐊᑦᑕᓇᖅᑐᒦᓐᓂᖅᓴᓄᑦ ᐃᓐᓇᕐᓄᑦ. ᑕᒪᑎᒎᓇ 
ᐱᓕᕆᐊᖑᔪᖅᑎᒍᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᓴᖃᕐᕕᖓ ᐊᑭᓖᖃᑦᑕᖅᑐᑦ ᑲᐴᑎᒥᒃ ᐃᓐᓇᕐᓄᑦ ᐅᑭᐅᓕᓐᓄᑦ 
60ᓂᑦ ᐅᖓᑖᓂᓪᓗ ᐊᖏᕐᕋᖃᖅᑎᑕᐅᔪᓄᑦ ᐊᑯᓂᐅᑎᒋᔪᖅ ᐸᖅᑭᔭᐅᕕᓐᓂᑦ, ᐃᓐᓇᑐᖃᒃᑯᕕᓐᓂᑦ, ᐃᓚᖏᓐᓂᓪᓗ 
ᐃᓐᓇᐅᓗᐊᓕᕐᓂᕐᒧᑦ ᐃᖅᑲᓇᐃᔭᕈᓐᓃᖅᓯᒪᔪᓄᑦ ᐊᖏᕐᕋᖃᕐᕕᐅᔪᓂᑦ.

• ᒫᓐᓇᒃᑯᑦ ᑲᐴᑎᓂᑦ ᐊᖏᖅᑕᐅᓯᒪᔪᖅᑕᖃᙱᑦᑐᖅ ᐱᐊᕋᓛᕐᓄᑦ. ᑭᓯᐊᓂᓕ, ᐳᕝᕕᕆᓐᓇᖅᑐᖃᕇᒃᑯᑏᑦ ᑲᐴᑏᑦ 
ᐊᑦᑕᓇᖅᑐᒦᓐᓂᖅᓴᓄᑦ ᐱᐊᕋᓛᕐᓄᑦ ᐱᓕᕆᐊᖑᔪᖅ ᐊᑐᐃᓐᓇᕈᓛᖅᑐᖅ ᐊᒡᒋᖅᑐᒥ 2023/24 ᐊᕐᕌᒍᖓᓂ. 
ᑲᐱᔭᐅᓂᕐᒧᑦ ᐊᑐᐃᓐᓇᐅᑎᑕᐅᔪᑐᐊᖑᓪᓗᓂ ᓄᕙᓐᓇᕐᓂᖓᓂ ᐱᐊᕋᓛᕐᓄᑦ ᐊᑭᓕᖅᑕᐅᒍᓐᓇᖅᑐᑑᓪᓗᑎᑦ 
ᒥᓂᔅᑕᖃᕐᕕᐅᑉ ᐊᖏᖅᑕᐅᒍᓐᓇᕐᓂᕐᒧᑦ ᓇᓗᓇᐃᖅᑕᐅᓯᒪᒍᑎᖏᓐᓃᑦᑐᑦ ᐊᑭᓕᖅᑕᐅᒍᓐᓇᕐᓂᕐᒧᑦ.

ᓇᒧᑦ ᑐᑭᓯᒋᐊᒃᑲᓐᓂᕈᓐᓇᖅᑯᖓ?

• Ontario.ca/RSV

• Health811 ᐃᑭᐊᖅᑭᕕᒃᑯᑎᒍᑦ ᐅᑉᕙᓘᓐᓃᑦ ᐅᖄᓚᓗᑎᑦ 811 (ᑐᓵᙱᑦᑐᓄᑦ ᑕᐅᑐᙱᑦᑐᓄᓪᓗ  
(1-866-797-0007 ᐊᑭᖃᙱᑦᑐᖅ) ᐅᖃᐅᔾᔨᒋᐊᖅᑕᐅᒍᑎᒋᓗᒍ ᐋᓐᓂᐊᓯᐅᖅᑎᒧᑦ ᐊᒻᒪᓗ ᑐᑭᓯᒋᐊᕐᕕᒋᓗᒍ 
ᐃᑲᕐᕋᐃᑦ 24 ᖃᐅᑕᒫᑦ, ᐅᓪᓗᐃᑦ ᐱᖓᓲᔪᖅᑐᑦ ᐱᓇᓱᐊᕈᓯᑕᒫᑦ

https://www.ontario.ca/page/respiratory-syncytial-virus
https://www.ontario.ca/page/respiratory-syncytial-virus

